
Құрметті Еділ Терекбайұлы!
 Құрметті депутаттар мен бүгінгі дөңгелек үстел қатысушылары!

Слайд 1
Қазақстан Республикасы парниктік газдар шығарындыларын 2030 жылға қарай 1990 жылғы деңгейден 15%-ға, сондай-ақ халықаралық қаржы институттары мен донорлар тарапынан елеулі қолдауымен 2030 жылға қарай шартты түрде 25%-ға қысқарту жөніндегі міндеттемелерді қабылдай отырып, Париж келісімінің ережелерін іске асыруға міндеттенеді (1990 жылғы деңгей - 370 млн. тонна СО2, 2030 жылға қарай мақсат - 325 млн. тонна СО2).
2023 жылғы 2 ақпандағы Президент Жарлығымен Қазақстан Республикасының 2060 жылға дейінгі көміртегі бейтараптығына қол жеткізу стратегиясы бекітілді.
Декарбонизация жөніндегі шараларды іске асыру үшін 2013 жылдан бастап парниктік газдар шығарындыларына квоталар саудасының Ұлттық жүйесі (бұдан әрі – жүйе) жұмыс істейді.
Бүгінгі күні бұл жүйе электр энергетикасы, мұнай-газ, тау-кен өндіру, металлургия, химия, сондай-ақ өңдеу (цемент, әк, гипс және кірпіш өндірісі) салаларындағы парниктік газдар шығарындыларының жалпы көлемінің 43%-ын қамтиды.
Жүйеге жылына жиырма мың тоннадан астам көмірқышқыл газын (СО2) шығаратын 212 қондырғы кіреді.
Парниктік газдар шығарындыларына квоталарды жыл сайын бөлу кәсіпорындардың верификацияланған есептері негізінде көміртегі квоталарының Ұлттық жоспары шеңберінде жүзеге асырылады.
Слайд 2
Жүйе іске қосылғаннан бері көміртегі квоталарының 4 Ұлттық жоспары жүзеге асырылды.
Алғашқы екі Ұлттық жоспарда (2013, 2014-2015) квоталарды бөлу кезінде квоталар өткен жылдардағы нақты шығарындылар бойынша берілген тарихи бөлу әдісі қолданылды.
Мәселен, 2016 жылы парниктік газдар шығарындыларының үлестік коэффициенттерін (бенчмарктерді) қабылдау арқылы ҚР шығарындылар сауда жүйесі жетілдірілді.
Анықтама: ҚР ШСЖ-да квоталау мақсатына арналған Бенчмарк – бұл квоталау субъектісі өндіретін өнімнің бірлігіне СО2 шығарындыларының көрсеткіші.  
Қолданыстағы бенчмарктер 2013-2015 жылдардағы өнім өндірісіндегі СО2 шығарындыларын есептеу арқылы есептелді (орташа). Электр энергетикасы, өнеркәсіп және мұнай-газ секторы үшін 61 бенчмарк әзірленіп, бекітілді.
Бенчмаркинг әдісін қолдану берілген квоталарға қатысты квоталау қондырғылары арасында бәсекелестік туғызуға ықпал етеді және кәсіпорындарды шығарындыларды азайтуға ынталандырады.
Бүгінгі таңда 61 бенчмарк бекітілді, олар 2013-2015 жылдардағы өнім өндірісіндегі көмірқышқыл газы (СО2)  шығарындыларын есептеу арқылы әзірленді (орташа мәні).
Қазіргі уақытта 2022-2025 жылдарға арналған көміртегі квоталарының Ұлттық жоспары іске асырылуда.
Ұлттық жоспардағы көміртегі квоталарының жалпы көлемі 650 млн. тоннаны құрайды (212 қондырғы, жалпы көлемі – 650 млн., 2022 – 166 млн., 2023 – 163 млн., 2024 – 162 млн., 2025 – 158 млн., резерв – 2022-23 ж. 11,8 млн., 2024 ж. – 9,3 млн., 2025 ж. – 9,2 млн.). 
Анықтама: 2021 жылғы Ұлттық жоспар бойынша квоталар көлемі 169 млн тонна СО2 құрайды. 
Сонымен қатар, Ұлттық жоспардың резерві қарастырылған, ол 42 млн. тонна көмірқышқыл газын (СО2) құрады. Бұл резерв қуат ұлғайған жағдайда қосымша квоталар беруге арналған.
Бұдан басқа, ҚР Экология кодексіне сәйкес парниктік газдар шығарындыларын азайтуға немесе сіңіруге бағытталған офсеттік жобаларды іске асыру механизмі бар.
Офсеттік жобалар шеңберінде жобаға өтініш берушілер көміртегі квоталарының тапшылығын жабу үшін квоталау субъектілеріне іске асырылуы (яғни сатылуы) мүмкін офсеттік бірліктерді алады.
Соңғы үш жылда Министрлік жалпы қысқарту көлемі шамамен 4 млн тонна көмірқышқыл газын (СО2) құрайтын жаңартылатын энергия көздері саласындағы шамамен 63 офсеттік жобаны мақұлдады.
Слайд 3
Қазіргі уақытта Ұлттық жоспар шеңберінде көміртегі квоталарының лимиттері тегін бөлінетінін, ал квоталар көлемі кәсіпорындарға берілген лимитке сәйкес келуге мүмкіндік беретінін, басқаша айтқанда квоталар көлемі профицитті болып табылатынын және парниктік газдар шығарындыларын азайту жөніндегі жобаларды іске асыруға ынталандырмайтынын атап өту маңызды.
Еліміздің ұлттық деңгейде айқындалатын жаңартылған үлестерін (ҚРҮК 2023 жылдың сәуірінде бекітілген) орындау мақсатында ағымдағы жылдың ақпан айында қолданыстағы Ұлттық жоспарға 2024 жылы 1,5%-дан 2,25%-ға және 2025 жылы 2,26%-ға қысқарту мөлшерлемесін қайта қарау бөлігінде өзгерістер енгізілді.
Осылайша, парниктік газдар шығарындыларын азайту жөніндегі мақсаттарды орындау үшін біз 2026-2030 жылдарға арналған көміртегі квоталарының Ұлттық жоспарында 2,73%-дан төмен емес (2030 жылға қарай 144,5 млн.тонна) жыл сайынғы мөлшерлемені көздеуді жоспарлап отырмыз. 
Сондай-ақ, Министрлік бастапқы көміртегі нарығында аукциондық механизмді іске қосуды жоспарлап отыр. 
Алайда, аукциондық механимзді іске қосу үшін ҚР экологиялық және биржалық заңнамасына өзгерістер мен толықтырулар енгізу талап етіледі.
Анықтама: бастапқы көміртегі нарығы үшін қолайлы биржалық сауда режимін – бірыңғай бағамен жабық аукционды көздеу бөлігінде. Бұл режим барлық дамыған шетелдік ШСЖ-да қолданылады (ЕО ШСЖ, Калифорния штаты, Жаңа Зеландия, т. б.)
Слайд 4
Еліміздегі жүйенің сәтті жұмыс істеуі шеңберіндегі тағы бір маңызды құрал – парниктік газдар шығарындыларын бақылау, есеп беру және верификациялау (MRV) механизмі.
Осылайша, жүйе шеңберінде реттелетін барлық кәсіпорындар жыл сайынғы мониторингті, түгендеуді, сондай-ақ өз шығарындыларын тексеруді және растауды жүргізуге міндетті.
Анықтама: Мониторинг – бұл кәсіпорындар мен ұйымдардың парниктік газдар шығарындылары туралы деректерді үздіксіз жинау процесі. 
Есеп беру шығарындыларды азайту үшін шығарындылар мен әрекеттер туралы ақпаратты қамтитын есептерді жинауды қамтиды. 
Тексеру – бұл парниктік газдар шығарындыларын түгендеу туралы есептерде кәсіпорындар ұсынған сенімді деректерді тексеру және растау процесі.
Экология кодексінің 304-бабына және ISO стандарттарына сәйкес (ISO/IEC 17029-2020 «Сәйкестікті бағалау. Валидация және верификация органдарына қойылатын жалпы қағидаттар мен талаптар» және ISO 14065-2016 «Парниктік газдар. Аккредиттеу немесе танудың басқа да нысандары үшін қолданылатын парниктік газдарды валидациялау және верификациялау жөніндегі органдарға қойылатын талаптар») Қазақстан Республикасы Сауда және интеграция министрлігі Техникалық реттеу және метрология комитетінің Ұлттық аккредиттеу орталығы валидация және верификация жүргізу қағидаларына сәйкес квоталау субъектілерінің есептерін растайтын валидация және верификация жөніндегі органдарды аккредиттеуді жүргізеді.
Мемлекет басшысының тапсырмасына сәйкес ағымдағы жылы орындалатын қызметтің сапасы мен ашықтығын арттыру үшін валидация және верификация жөніндегі органдардың қызметін күшейту бойынша жұмыс жүргізілді.
Шығарындылар сауда жүйесінің табысты жұмыс істеуі үшін шығарындыларды мониторингілеу мен есептеудің сапалы механизмі қажет екенін атап өту маңызды.
Өздеріңіз білетіндей, Еуропалық Одақта 2023 жылдан бастап енгізілген шекаралық көміртегі салығы (СВАМ) шеңберінде парниктік газдар шығарындылары бойынша барлық кәсіпорындардың есеп беру механизмі іске қосылды.
Осыған байланысты, отандық экспорттаушылар үшін осы салықтың тәуекелдерін болдырмау үшін біз жоғарыда айтылған тәсілдер арқылы ұлттық жүйені жетілдіру бойынша жұмыс жүргізіп жатырмыз және Біз барлық қатысушылармен осы мәселені талқылауға дайынбыз.





Құрметті Еділ Терекбайұлы, 
Құрметті Экология және табиғатты пайдалану мәселелері жөніндегі комитет депутаттары,
Бүгінгі дөңгелек үстелді ұйымдастырғандарыңыз үшін алғыс білдіруге рұқсат етіңіздер. Шынында да, көміртегі нарығын дамыту тақырыбы өзекті болып табылады және Біз шығарындылар сауда жүйесі жұмысын жақсарту үшін ашықтық, айқындық және мүдделі тараптармен, серіктестермен жан-жақты талқылау қажет екенін түсінеміз. 
Осыған байланысты, біз ынтымақтастық пен диалогқа дайынбыз.   

Назар аударғаныңыз үшін рахмет!


